
五年級唐詩檢核詩句（上） 

 
1.春望     杜甫 
國破山河在，城春草木深。 
感時花濺淚，恨別鳥驚心。 
烽火連三月，家書抵萬金。 
白頭搔更短，渾欲不勝簪。 
 
2.秋夕     杜牧 
銀燭秋光冷畫屏， 
輕羅小扇撲流螢。 
天階夜色涼如水， 
坐看牽牛織女星。 
 
3.輞川閒居贈裴秀才迪    王維 
寒山轉蒼翠，秋水日潺湲。 
倚杖柴門外，迎風聽暮蟬。 
渡頭餘落日，墟里上孤煙。 
復值接輿醉，狂歌五柳前。 
 
4.過香積寺     王維 
不知香積寺，數裏入雲峰。 
古木無人徑，深山何處鐘。 
泉聲咽危石，日色冷青松。 
薄暮空潭曲，安禪制毒龍。 
 
5.蜀先主廟     劉禹錫 
天地英雄氣，千秋尚凜然。 
勢分三足鼎，業復五銖錢。 
得相能開國，生兒不象賢。 
淒涼蜀故妓，來舞魏宮前。 
 
6.黃鶴樓     崔顥 
昔人已乘黃鶴去， 
此地空餘黃鶴樓。 
黃鶴一去不復返， 
白雲千載空悠悠。 
晴川歷歷漢陽樹， 
芳草萋萋鸚鵡洲。 
日暮鄉關何處是？ 
煙波江上使人愁。 
 
 
 
 
 
 

 
 
7.錦瑟     李商隱 
錦瑟無端五十絃， 
一絃一柱思華年。 
莊生曉夢迷蝴蝶， 
望帝春心託杜鵑。 
滄海月明珠有淚， 
藍田日暖玉生煙。 
此情可待成追憶， 
只是當時已惘然。 
 
8.無題     李商隱 
昨夜星辰昨夜風， 
畫樓西畔桂堂東。 
身無綵鳳雙飛翼， 
心有靈犀一點通。 
隔座送鉤春酒暖， 
分曹射覆蠟燈紅。 
嗟余聽鼓應官去， 
走馬蘭臺類轉蓬。 
 
9.清平調     李白 
(一) 
雲想衣裳花想容， 
春風拂檻露華濃。 
若非群玉山頭見， 
會向瑤臺月下逢。 
(二) 
一枝紅艷露凝香， 
雲雨巫山枉斷腸。 
借問漢宮誰得似， 
可憐飛燕倚新粧。 
(三) 
名花傾國兩相歡， 
常得君王帶笑看。 
解識春風無限恨， 
沈香亭北倚闌干。 
 
10.月下獨酌     李白 
花間一壺酒，獨酌無相親； 
舉杯邀明月，對影成三人。 
月既不解飲，影徒隨我身； 
暫伴月將影，行樂須及春。 
我歌月徘徊，我舞影零亂； 
醒時同交歡，醉後各分散。 
永結無情遊，相期邈雲漢。 



五年級唐詩檢核詩句（下） 

 
11.宿桐廬江寄廣陵舊遊  

孟浩然 
山暝聽猿愁， 
滄江急夜流。 
風鳴兩岸葉， 
月照一孤舟。 
建德非吾土， 
維揚憶舊遊。 
還將兩 淚， 
遙寄海西頭。 
 
12.賦得古原草送別 白居易 
離離原上草， 
一歲一枯榮。 
野火燒不盡， 
春風吹又生。 
遠芳侵古道， 
晴翠接荒城。 
又送王孫去， 
萋萋滿別情。 
 
13.聞官軍收河南河北  杜甫 
劍外忽傳收薊北， 
初聞涕淚滿衣裳。 
卻看妻子愁何在， 
漫卷詩書喜欲狂。 
白日放歌須縱酒， 
青春作伴好還鄉。  
即從巴峽穿巫峽， 
便下襄陽向洛陽。 
 
14.學而篇(一) 
子曰：「學而時習之，不亦

乎？有朋自遠方來，不亦
樂乎？人不知而不慍，不亦
君子乎？」 

 
 
15.學而篇(二) 
有子曰：「其為人也孝弟，
而好犯上者鮮矣。不好犯
上，而好作亂者，未之有
也。君子務本，本立而道
生。孝弟也者，其為仁之本

？」 
 
16.學而篇(三) 
子曰：「巧言令色，鮮矣仁。」 
 
17.學而篇(四) 
曾子曰：「吾日三省吾身：
為人謀而不忠乎？與朋友
交，而不信乎？傳，不習
乎？」 
 
18.學而篇(五) 
子曰：「道千乘之國，敬事
而信，節用而愛人，使民以
時。」 
 
19.學而篇(六) 
子曰：「弟子入則孝，出則
弟，謹而信，泛愛眾，而親
仁。行有餘力，則以學文。」 
 
20.學而篇(七) 
子夏曰：「賢賢易色，事父
母能竭其力，事君能致其
身，與朋友交，言而有信，
雖曰未學，吾必謂之學矣。」 
 


